
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
সমুদ্রতলের জগৎ
উইলিয়ম বিবের নাম বৈজ্ঞানিক মহলে সুপরিচিত। সমুদ্রের গভীরতম তলদেশের धौश्कूल সম্বন্ধে ইহার গবেষণা জগদ্বিখ্যাত। প্রিন্স অফ মােনাকো ছাড়া এ সম্বন্ধে এত অনুসন্ধানও বােধ হয় বেশী লোকে করেন নাই।
১৯২৮ সালে মিঃ বিবৃব্রিটিশ গবৰ্ণমেণ্টের নিকটে বার্বুডা দ্বীপপুঞ্জের অন্তৰ্গত নন্যসাচু নামক একটি ক্ষুদ্র দ্বীপ সামুদ্রিক জীবতত্ত্ব সম্বন্ধে গবেষণা করিবার জন্য চাহিয়া লন এবং ১৯২৯ সালে তথায় একটি গবেষণাগার স্থাপন করেন। এই দ্বীপটিকে কেন্দ্ৰ করিয়া চতুদিকের সমুদ্রে ভ্রমণ করিবার জন্য একটি ছোট জাহাজও ক্রয় করা হয়। নিউইয়র্ক জীববিদ্যা-সমিতি এ বিষয়ে যথেষ্ট অর্থসাহায্য করিয়াছিলেন। ۔ .۔ ۔ ۔ ۔ ۔ ۔ ۔ ۔ ۔ حسب মিঃ বিবের অধীনে এই সমিতির ডিপার্টমেণ্ট অব ট্রপিক্যাল fits Department of Tropical Research giখানেই স্থাপিত হয়।
মিঃ বিবের নিজের ভাষাতেই তার গত তিন বৎসরের অভিজ্ঞতার ফল। এইখানে ব্যক্ত করি।
“সমুদ্রের গভীরতম তলদেশের প্রাণীকুল সম্বন্ধে আমরা কতটুকু জানতে পেরেছি, যদি আমাকে কেউ এ কথা জিজ্ঞাসা করেন, তবে তঁকে বলব যে, জ্ঞাতব্য বিষয়ের অতি ক্ষুদ্র ভগ্নাংশও আমরা জানতে পারি নি।
ধরুন, এই নিউইয়র্ক সহরের দু’ মাইল উপর দিয়ে অন্য কোন গ্রহের একটা এরোপ্লেন উড়ে যাচ্ছে এবং সেখান থেকে এরোপ্লেনের আরোহীরা একটা ছোট জাল নামিয়ে সহরের রাস্তাঘাটের আশপাশ থেকে একরাশ জঞ্জাল সংগ্ৰহ ক’রে উপরে তুললে। এখন যদি সেই সংগৃহীত ছেড়া কাগজ, কাপড়ের টুকরো, ভাঙা কঁচি, ভাঙা টন কি বিস্কুটের বাক্স থেকে তারা এই সহরের অধিবাসীদের আচার-ব্যবহার জীবন-যাত্ৰা-প্ৰণালী সম্বন্ধে জ্ঞান সংগ্ৰহ করতে প্ৰবৃত্ত হয়, তবে প্ৰকৃত পক্ষে তারা নিউইয়র্ক সহর ও তার অধিবাসীদের কথা কতটুকু জানতে পারবে ?
विकलांचठ फुशन भांछ।
আমাদের দশাও এই রকম। এ বিষয়ে অনুসন্ধান সুরু হয়েছিল ষাট বৎসর পূর্বে, চ্যালেঞ্জার নামক জাহাজ যখন আটলান্টিক ও প্রশান্ত মহাসমুদ্রের তলদেশস্থ প্ৰাণীকুলের সম্বন্ধে সর্বপ্রথম বৈজ্ঞানিকদের দৃষ্টি আকৃষ্ট করে। কিন্তু এই ঘাট বৎসরে অনুসন্ধান-রীতির বিশেষ কোন পরিবর্তন হয় নি-জালের আকার ও জাল টেনে জাহাজে তুলবাের গতিবেগ একই রকম আছে। এ জন্য গভীর তলদেশের অনেক শ্রেণীর প্রাণীকে জীবন্ত অবস্থায় উপরে নিয়ে আসার সুবিধা হয় নি-তুলতে তুলতে তারা মারা যায়। তা ছাড়া জালের আকৃতির পরিবর্তন না হ’লে দ্রুত সন্তরণশীল অনেক, প্ৰাণীকে জালে আটকানো সম্ভবপর হয় না।

		 এই পাতা শেষ সম্পাদিত হয়েছে ১২:০০টার সময়, ২ আগস্ট ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

